[image: image1.jpg]@ RegionalCooperationCouncil




SAOPŠTENJE ZA JAVNOST
Odbor RCC-a prihvatio Godišnji izvještaj organizacije o regionalnoj saradnji u Jugoistočnoj Evropi za 2008. 
SARAJEVO, 14. maj/svibanj 2009. godine – Dvadeset i devet članova Odbora Vijeća za regionalnu saradnju (RCC) danas je u Sarajevu prihvatilo Godišnji izvještaj generalnog sekretara RCC-a za 2008. godinu o regionalnoj saradnji u Jugoistočnoj Evropi.  
Predstavaljajući dokument, generalni sekretar RCC-a, Hido Biščević, naglasio je da je RCC u prvoj godini od svog osnivanja uspio usredsrediti aktivnosti na iniciranje, razvoj i omogućavanje konkretnih projekata u uslovima zahtjevne političke situacije u regionu, nepovoljnih efekata trenutne ekonomske i finansijske krize, prekida snabdjevanja prirodnim gasom i drugih izazova.  
„RCC je neprekidno radio na unaprijeđenju saradnje u Jugoistočnoj Evropi sa naglaskom na opipljive, projektno orijentirane aktivnosti čiji je cilj da doprinesu ekonomskom oporavku i daljem jačanju konkretne saradnje sa Evropskom unijom i drugim organizacijama, međunarodnim finansijskim institucijama i regionalnim partnerima,“ rekao je Biščević. 
Generalni sekretar Biščević je članovima Odbora predstavio i svoj redovni tromjesečni izvještaj o aktivnostima Sekretarijata RCC-a koji se može naći na našoj Internet stranici www.rcc.int. Godišnji izvještaj bit će dostupan na web stranici RCC-a kasnije danas. 
Odbor RCC-a sastaje se tromjesečno, daje operativne smjernice i nadgleda rad organizacije. Sastoji se od onih članica RCC-a koje učestvuju u budžetu Sekretarijata RCC-a kao i Evropske unije koju predstavlja Trojka, a sastoji se od Predsjedništva EU-a, Evropske komisije i Sekretarijata Vijeća EU-a. 

_________________________

Kao nasljednik Pakta stabilnosti za Jugoistočnu Evropu, Vijeće za regonalnu saradnju (RCC) pomaže regionalnu saradnju te podržava evropske i evro-atlantske integracije u Jugoistočnoj Evropi. Vijeće se u svom radu fokusira na šest prioritetnih područja: ekonomski i društveni razvoj, energetika i infrastruktura, pravosuđe i unutrašnji poslovi, sigurnosna saradnja, izgradnja ljudskih potencijala, te parlamentara saradnja kao tematika koja prožima sva područja. Sjedište RCC-a je u Sarajevu, Bosna i Hercegovina.

Za više informacija kontaktirajte Dinku Živalj, glasnogovornicu Vijeća za regionalnu saradnju,  tel: +387 33 561 700, faks: +387 33 561 725, mob: +387 62 341 881, e-mail: dinka.zivalj@rcc.int, web: www.rcc.int

